
[52] <Bonum a> Si aliquis vir dederit suis pueris aliqua sua bona, et sue uxori, in iudicio 
bannito circa vitam suam, et bone racionis, et si sibi paris condicionis pueri fuerint, et 
si desuper vera pax firmata fuerit, et inposterum alteri in eisdem bonis aliquid dederit 
aut heres fuerit, aut non ille, cui prima donacio sit data, bene contradicere potest de 
iure. Ita tamen, si testimonium iudicis desuper fuerit et scabinorum, quod [k. 37b] sibi 
primum donum donatum fuerit absque contradiccione illius, qui ad hoc successor 
fuerit infra annum et diem. Extunc contradicere non potest, si ille super hoc testes 
habuerint. 

